
Valoracion da proposta da Comision Europea do novo MFP
(2028-2034) desde unha perspectiva galega

Introducion

A nova proposta de Marco Financeiro Plurianual (MFP) presentada pola Comision
Europea supdn un incremento significativo respecto ao MFP 2021-2027, sen ter en
conta o programa Next Generation EU, que se engadiu de forma excepcional como
un instrumento temporal. Este aumento responde, en parte, & necesidade de cubrir
os pagamentos da débeda contraida para financiar dito programa, estimados en
arredor de 24.000 milléns de euros anuais entre 2028 e 2058.

O importe total proposto, algo menos de 2 billéons de euros, é un 46% maior que o
orzamento actual, que a prezos de hoxe se achega aos 1,3 billéns de euros.
Descontando a devolucidon da débeda, é un 33% maior. En termos de porcentaxe da
RNB, a proposta representa un 1,26% da RNB europea, fronte ao 1,13% actual, moi
por debaixo do 2% esperado polos analistas para facer fronte ao déficit de
investimento sinalado no Informe Draghi, cifrado en 800.000 milléns de euros.
Excluindo a devolucién da débeda, o MFP representaria 0 1,15% da RNB, apenas 0,02
puntos porcentuais mais que o orzamento actual.

Porén, durante os préximos dous anos de negociacidns, é moi probable que o
orzamento acabe reducindo, pois require un acordo por unanimidade dos 27 no
Consello. Na negociacién anterior caeu 6 centésimas respecto da RNB, polo que, se a
historia se repetise, o MFP (descontando a devoluciéon dos préstamos) caeria ao
1,09%, por debaixo do 1,13% actual. Con todo, o importe total seguiria ascendendo
a uns 1,7 billéns de euros debido ao incremento da economia nos ultimos anos,
segundo alguns analistas.

En resumo, tendo en conta que o orzamento poderia negociarse d baixa nos proximos
dous anos, é probable que o préximo MFP sexa menor en termos de RNB, pero
maior en termos reais.

Para contribuir ao aumento dos ingresos deste orzamento, ademais das
contribuciéns dos Estados membros, a Comisidon Europea propdn a creacién de tres
novos recursos propios (produtos do tabaco, residuos eléctricos e grandes empresas
con facturacién superior aos 50 milléns de euros), cuxa aprobacién por unanimidade
no Consello non sera sinxela.

Estrutura do novo MFP

A proposta introduce unha estrutura renovada baseada en tres rdbricas, ademais da
rubrica 4 de gastos administrativos, cuxas principais partidas son:

1. Plans de Asociacion Nacionais e Rexionais (PNR): 865.000 milléns de euros,
dos cales preto de 300.000 milléns estan garantidos para pagamentos
directos da PAC.

2. Fondo de Competitividade: 450.500 milldns, incluindo 175.000 millédns para
Horizonte Europa.

3. Instrumento Europa Global: 200.000 milldns para relacions exteriores,
incluindo a axuda a ampliacién.

Na rdbrica 2 increméntanse tamén os fondos para Erasmus+ e créase un novo
programa AGORA-UE, que agrupa os actuais programas dedicados a cultura plural, a
liberdade de prensa e os valores democraticos.

Tamén se propon un novo marco de seguimento do gasto orzamentario e do
rendemento, con indicadores comuns para todo o orzamento europeo.

A proposta supdn, en resumo, un cambio de paradigma e de xestién importante para
simplificar o orzamento europeo e facelo mais flexible 4 hora de responder a crises
sobrevidas.

Analise desde unha perspectiva galega
1. Plans de Asociacion Nacionais e Rexionais (PNR)

Ainda que se presentan como unha ferramenta flexible para adaptar os obxectivos
europeos 4 realidade econdmica, social e territorial de cada Estado membro, o
problema real radica en quen e como se deciden as prioridades de gasto dentro de
cada Estado membro, asi como en que criterios se repartira o orzamento.

A metodoloxia de xestién seguiria o modelo do MRR, que non foi ben valorado por
Galicia nin por outras rexidns europeas polo seu cardcter centralizador e pola escasa
participacion rexional.

A centralizacidon das decisions nos gobernos nacionais é unha preocupacioén clave.
Galicia e outras rexiéns manifestaron a sta oposicién a esta tendencia. E crucial
garantir a participacion efectiva das CCAA no deseiio e execucion dos PNR.

A vinculacion de investimentos a reformas estruturais, definidas no marco do
Semestre Europeo, presenta un reto adicional, xa que as rexidons non participan
directamente nese proceso.

2. Politica de Cohesidn e Agricultura

Son as grandes prexudicadas do novo MFP. Intégranse nos PNR, o que dille a sua
visibilidade e pode reducir o seu impacto. Ademais, pasarian a representar algo
menos do 50% do orzamento comunitario fronte aos dous terzos actuais.

En canto 4 cohesidon econdmica, territorial e social, esta recdllese nunha subrudbrica
dos PNR cifrada en 453.000 millons de euros. Repartirase entre os Estados membros
para actuacions que agora financian os fondos de desenvolvemento rural (FEADER),
maritimo-pesqueiro (FEMPA), desenvolvemento rexional (FEDER e Fondo de
Cohesion) e FSE+. Cada Estado tera, polo tanto, unha maior discrecionalidade que
agora para decidir en que inviste a asignacién correspondente a esta rubrica, tendo
en conta as limitacions propostas pola Comisién Europea:

e Un minimo do 14% dos PNR ao ambito social.

e Un 35% de todo o orzamento europeo para clima e medio ambiente.

Galicia, cun forte compoifente rural e pesqueiro, poderia verse afectada
negativamente se non se asegura unha asignacion xusta e equilibrada na ribrica de
“cohesion” dos PNR. Descofiécense polo de agora os criterios de reparto dos PNR
entre Estados membros e se isto tera incidencia no reparto interno. Semella que si se
manteran as categorias de rexiéns como ata agora, a efectos das contribuciéns
nacionais a estes plans. A Comision propdén, ademais, que case a metade desta
rubrica (218.000 millédns) vaia as rexions menos desenvolvidas.

As axudas directas da PAC son objecto de outra subrubrica dos PNR cifrada en
295.699, un 10% inferior & actual®. Dentro dela, caberia a posibilidade de introducir
axudas a renda dos pescadores, poiss Von der Leyen anunciou 2.000 millédns de euros
para a pesca, que se menciona nesta subrubrica. A comunicacion do MFP recolle que
a pesca seguird sendo a “seiva das nosas comunidades e economias costeiras” e que
estes plans deben establecer “un vinculo mais estreito entre a politica pesqueira e
oceanica da UE, a cohesion e a PAC para prestar un maior apoio aos nosos
pescadores”.

1 Calculada a partir do importe de FEAGA 21-27 a prezos actuais (291.089 M€) e a proposta 27-35 a
prezos de 2025 (261.013 M€)

3. Competitividade e Innovacion

A creacion do Fondo de Competitividade responde a necesidade de impulsar o
crecemento econdmico e a resiliencia da UE nun contorno global cada vez mais
complexo e competitivo. Esta estreitamente conectado con Horizonte Europa, o
programa marco para a investigacion e a innovacion.

e Horizonte Europa: duplicanse os fondos. Galicia amosou unha participacion
crecente e con bos resultados, polo que cédmpre seguir impulsando a
participacién galega e dinamizar o ecosistema de innovacién rexional.
Ademais, pédese promover a creacidon de consorcios entre universidades,
centros de investigacion e empresas tecnoldxicas para optimizar a absorcion
destes fondos.

e Tecnoloxias dixitais e IA: un dos catro eixos prioritarios do fondo.
Quintiplicanse os fondos, con atencién especial a intelixencia artificial, ambito
no que Galicia esta a apostar con forza. O CESGA pode desempenar un papel
chave en proxectos de computacion de alto rendemento e IA.

o Defensa e Espazo: multiplicanse por cinco os recursos (131.000 milléns).
Galicia conta cunha estratexia rexional en defensa, infraestruturas militares e
empresas como Navantia, o que representa unha oportunidade clara para
captar proxectos. Ademais do ecosistema de empresas auxiliares que
reforzan a capacidade do sector de defensa naval, o CESGA pode contribuir a
proxectos espaciais de procesamento de datos.

e Mobilidade militar e infraestruturas de dobre uso: reférzase notablemente
esta lifia, o que pode beneficiar a Galicia se consegue incluir o tramo Ferrol-A
Corufia na rede basica de transporte europea.

e Conectividade enerxética e redes eléctricas: increméntase a financiamento
para modernizar e mellorar as conexiéns eléctricas, asi como para o
Mecanismo Conectar Europa na sla compofiente enerxética. Este
investimento, xa sinalado no Informe Draghi, permitird reducir a factura
enerxética de fogares e industrias, especialmente relevante para Galicia pola
sla estrutura industrial e dispersidon territorial. Ademais, a interconexidn
eléctrica con Portugal a través de Galicia é estratéxica para o mercado ibérico.

e Transicion limpa e descarbonizacion industrial: destinaranse fondos
significativos para promover a transicidn cara a enerxias mais limpas e
sostibles, o que ofrece a Galicia unha oportunidade de fortalecer o seu
liderado en renovables (p.ex., edlica marifia, biomasa).

e Saude, biotecnoloxia e bioeconomia: o aumento de financiamento nestes
sectores permite a Galicia avanzar en proxectos de investigacion e
desenvolvemento en salde personalizada e biotecnoloxia agricola, sectores
nos que xa existe unha base empresarial sélida.

e Instrumentos financeiros a través de InvestEU: as garantias e préstamos
poden mobilizar investimento privado en proxectos de maior envergadura en
automocidn, naval ou renovables. Isto facilitaria proxectos transformadores
para a economia galega.

e Proxectos estratéxicos de interese comuin europeo (IPCEIl): establécese a
coordinacion cos Estados membros para impulsar estes proxectos
estratéxicos. A experiencia doutras rexiéns demostra que participar nun IPCEI
multiplica as posibilidades de financiamento e xera ecosistemas industriais de
alto valor, polo que Galicia poderia posicionarse en IPCEl existentes
(hidréxeno renovable, baterias) ou futuros IPCEI dixitais (microelectrénica).

e Simplificacion administrativa: o Fondo de Competitividade integra
actividades actualmente distribuidas en 14 programas diferentes (p.ex., LIFE,
Europa Dixital, Programa Europeo de Espazo...), 0 que pode facilitar o acceso
das pemes galegas que antes non participaban por falta de recursos. Para
acompanar as empresas neste proceso, poderiase crear unha area de apoio
técnico especializado, en lifia coas asesorias que xa realiza o IGAPE.

Conclusions e recomendacions

A proposta do novo Marco Financeiro Plurianual (2028-2034) da Comision Europea
implica un esforzo orzamentario ambicioso nun contexto de alta presion sobre as
finanzas publicas europeas. Esta en lifia, polo tanto, coa demanda galega recollida
no primeiro punto da posicion comun coordinada co resto das CCAA, na que se
reconecen as dificultades para abordar os grandes retos da UE cun orzamento que
apenas supera o 1% da RNB da Unidn, moi por debaixo do que representan os
orzamentos nacionais e rexionais.

O papel da UE é cada vez mais relevante en numerosos ambitos: desde a
competitividade ata a transicion dixital, pasando pola saude publica ou a
descarbonizacién. A sta accidon é clave para afrontar de maneira mais efectiva os
grandes desafios. Por iso, os Estados membros deberian recoller a proposta
aumentando as contribucions nacionais, que hoxe representan entre 0 60% e o0 70%
dos ingresos do orzamento comunitario. En 2018 xa houbo propostas de tres novas
fontes de ingresos que quedaron en nada, polo que é probable que suceda o mesmo
con estas novas, dado que esixen unanimidade no Consello e algunhas delas son
especialmente controvertidas.

Desde unha perspectiva galega identificanse importantes oportunidades de futuro,
pero tamén riscos estruturais que esixen unha reaccion politica e técnica decidida
por parte das autoridades galegas.

1. Riscos a conter

e A reconfiguracion do orzamento, agrupando baixo os PNR politicas clave
como Cohesidén, PAC ou FEADER, diluindo a sua visibilidade e aumentando o
risco de centralizacién de competencias e recursos.

e O blindaxe das rexions menos desenvolvidas, que implicaria que case a
metade do orzamento de cohesidén se destinase a elas.

e AXxestion inspirada no modelo do Mecanismo de Recuperacidn e Resiliencia
(MRR) pode consolidar unha léxica de reparto pouco transparente, sen
participacion efectiva das comunidades auténomas.

e A vinculacion dos fondos a reformas estruturais definidas no Semestre
Europeo ameaza con marxinar a voz dos niveis de goberno rexional, que non
participan formalmente nese proceso.

2. Oportunidades a aproveitar

O novo Fondo de Competitividade, con forte compoiente estratéxico,
concentra recursos en areas prioritarias para Galicia: intelixencia artificial,
transicion enerxética, defensa, saude, biotecnoloxia e dixitalizacion.

A duplicacion do importe de Horizonte Europa e a simplificacion de
programas poden facilitar unha maior absorcidon por parte do ecosistema
innovador galego, especialmente se se reforza o acompafamento técnico.

Actores como o CESGA, o tecido empresarial vinculado a defensa, a economia
azul e as enerxias renovables posicionan a Galicia para captar investimentos
clave no novo contexto europeo.

3. Recomendacions

Reforzar a capacidade de interlocucion politica e técnica co Estado e coas
institucidns europeas, co fin de:

o Garantir un compofiente galego especifico nos futuros PNR.
Reivindicar un papel activo na definicion de reformas e investimentos
vinculados ao Semestre Europeo.

o Asegurar que a xestidn e reparto interno dos fondos europeos
respecte os principios de transparencia, participacion e equilibrio
territorial.

Defender os intereses galegos no debate europeo sobre o futuro da politica
de cohesion, a PAC e a politica pesqueira, salientando o valor engadido que
estas politicas tefien para rexidns con caracteristicas demograficas,
xeograficas e sectoriais como as de Galicia.

Impulsar unha estratexia galega para os programas competitivos do novo
MFP, que inclia:

o Mecanismos de deteccién temperd de convocatorias e creacidon de
CONSOrcios.

o Un sistema reforzado de apoio técnico a empresas, universidades e
centros de investigacion.

o A identificacion de proxectos tractores galegos que poidan optar a
IPCEI e a instrumentos de investimento estratéxico europeo.

o Seguir asegurando a participacion galega no novo ciclo orzamentario,
mobilizando alianzas institucionais con outras rexiéns, redes e plataformas
para influir na fase de negociacion e regulamentacién dos fondos.

